КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Россия Федерацияса гражданалы – Коми Республика мутасын уна патераа керкаяс пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧмын  содтӧд гарантияяс йылысь” Коми Республикаса Оланпаслысь

4¹ статья збыльмӧдӧм серти мераяс йылысь
“Россия Федерацияса гражданалы – Коми Республика мутасын уна патераа керкаяс пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧмын содтӧд гарантияяс йылысь” Коми Республикаса Оланпаслысь 4¹ статья збыльмӧдӧм могысь Коми Республикаса Веськӧдлан котыр шуис:
1. Вынсьӧдны Уна патераа керка стрӧитны эштӧдӧм вылӧ, кутшӧмӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, социальнӧй мынтӧмъяссӧ босьтӧм могысь гражданаӧс учёт вылӧ сувтӧдан пӧрадок 1 №-а содтӧд серти.

2. Вынсьӧдны Гражданалы уна патераа керка стрӧитны эштӧдӧм вылӧ, кутшӧмӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, социальнӧй мынтӧмъяссӧ арталан да найӧс сетан пӧрадок 2 №-а содтӧд серти.

3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса мутасын стрӧитӧм сӧвмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.

4. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова

Сыктывкар

2018 вося йирым тӧлысь 17 лун
448 №
ВЫНСЬӦДӦМА

Коми Республикаса Веськӧдлан котырлӧн

2018 во йирым тӧлысь 17 лунся 448 №-а шуӧмӧн
(1 №-а содтӧд)
Уна патераа керка стрӧитны эштӧдӧм вылӧ, кутшӧмӧс стрӧитігӧн

стрӧитысьыс торкис пайӧн стрӧитӧмын участвуйтысьяслысь инӧдъяссӧ

да оланпас серти интересъяссӧ, социальнӧй мынтӧмъяссӧ

босьтӧм могысь гражданаӧс учёт вылӧ
СУВТӦДАН ПӦРАДОК
1. Тайӧ Пӧрадокыс урчитӧ Россия Федерацияса гражданаӧс, кодъясӧс пасйӧма оланін серти Коми Республикаса мутасын меститчысь олан пунктъясын, кодъясӧс пыртӧма гражданалӧн реестрӧ, кодъяслысь сьӧмсӧ кыскӧма уна патераа керкаяс стрӧитӧм вылӧ да кодъяслысь инӧдъяссӧ торкалӧма стрӧитысьӧн, уна патераа керка серти, мый меститчӧма Коми Республикаын ӧти профиля муниципальнӧй юкӧнлӧн (монокарлӧн) мудоръясын, кутшӧмӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, индӧм уна патераа керка стрӧитны эштӧдӧм вылӧ социальнӧй мынтӧмъяс босьтӧм могысь учёт вылӧ сувтӧданногсӧ (водзӧ лӧсялӧмӧн – граждана, стрӧитысьӧн инӧд торкалӧм улӧ веськалӧм гражданалӧн реестр, Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект, социальнӧй мынтӧм).

2. Социальнӧй мынтӧмъяссӧ босьтӧм могысь учёт вылӧ (водзӧ – учёт) сувтӧдӧм вылӧ инӧдыс эм гражданалӧн, ӧтпырйӧ кӧ кутчысьӧма татшӧм условиеясӧ:

1) гражданинӧн колана ногӧн пӧртӧма олӧмӧ дон мынтӧм серти кӧсйысьӧмъяссӧ, мыйта урчитӧма Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан сёрнитчӧмӧн;
2) Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объектлӧн дасьлун тшупӧдыс лоӧ 90 прӧчентысь оз этшаджык;

3) Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект стрӧитысьлӧн (водзӧ – стрӧитысь) эмбурыс вуджис пайӧн стрӧитӧмын участвуйтысьясӧн лӧсьӧдӧм оланін стрӧитан кооперативлы (мукӧд торъя потребительскӧй кооперативлы) либӧ стрӧитысьлӧн эмбурыс да кӧсйысьӧмъясыс стрӧитысь да стрӧитысьӧн инӧд торкалӧм улӧ веськалӧм граждана костын Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан водзджык кырымалӧм сёрнитчӧмъяс серти вуджисны выль стрӧитысьлы арбитражнӧй ёрдлӧн кывкӧртӧд подув вылын либӧ стрӧитысьӧн инӧд торкалӧм улӧ веськалӧм гражданалӧн сӧглас серти.

3. Гражданаӧс учёт вылӧ сувтӧдӧны учёт вылӧ сувтӧдӧм да социальнӧй мынтӧмсӧ сетӧм йылысь гражданалӧн запросъяс подув вылын, кутшӧмъясӧс сетісны 2018 вося вӧльгым тӧлысь 15 лунысь эз сёрджык Коми Республикаын меставывса асвеськӧдлан органӧ, кодлы Коми Республикаса оланпастэчас серти сетӧма Россия Федерацияса гражданалы, кодъяслӧн эм оланін ньӧбӧм, стрӧитӧм вылӧ либӧ уна патераа керка стрӧитны эштӧдӧм вылӧ, кутшӧмӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, субсидияяс (социальнӧй мынтӧмъяс) босьтӧм вылӧ инӧд, канмусянь отсӧг сетан юкӧнын уджмогъяссӧ, (водзӧ лӧсялӧмӧн – запрос, уполномочитӧм орган) тайӧ Пӧрадоклӧн 1 содтӧдын индӧм форма серти татшӧм документъяс содтӧмӧн:

1) шыӧдчысьлысь паспорт либӧ мортӧс эскӧдысь да Россия Федерацияса гражданство эскӧдысь мукӧд документ (сетсьӧны веськыда запроссӧ сетігӧн);

2) шыӧдчысьӧс петкӧдлысьлысь паспорт либӧ мортӧс эскӧдысь да Россия Федерацияса гражданство эскӧдысь мукӧд документ да документ, кутшӧм эскӧдӧ Россия Федерацияса оланпастэчас серти шыӧдчысьӧс петкӧдлысьлысь уджмогъяссӧ (сэк, кор запросыс сетсьӧ шыӧдчысьӧс петкӧдлысьӧн);

3) Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан сёрнитчӧм, мый кырымалӧма гражданин да мытшӧда объект стрӧитысь костын;

4) документ, кутшӧм эскӧдӧ дон мынтӧмсӧ, мыйта урчитӧма Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан сёрнитчӧмӧн.

4. Уполномочитӧм орган вӧчӧ гражданинӧн сетӧм документъяслысь копияяс, документ подлинникъяссӧ бергӧдӧны гражданинлы запросӧн шыӧдчан лунӧ.

5. Уполномочитӧм орган пасйӧ гражданинлысь запроссӧ сійӧс сетан лунӧ уполномочитӧм органын урчитӧм делопроизводство правилӧяс серти.

6. Гражданинлы тайӧ Пӧрадоклӧн 3 пунктын индӧм запроссӧ да документъяссӧ сыӧн сетан лунӧ сетсьӧ найӧс босьтӧм йылысь гижсьӧг документъяслысь лыддьӧгсӧ да найӧс босьтан кадпассӧ индӧмӧн.

7. Уполномочитӧм орган запрос пасъян лунсянь 5 уджалан лун чӧжӧн прӧверитӧ, лӧсялӧны-ӧ гражданинӧн сетӧм документъясыс документъяс лыддьӧглы, кутшӧмъясӧс индӧма тайӧ Пӧрадоклӧн 3 пунктын.

Запрос пасъян лунсянь 3 уджалан лунысь оз сёрджык кадколастӧ уполномочитӧм орган ведомствокостса юӧрӧн йитчан пӧрадокын корӧ лӧсялана органъясысь да организацияясысь татшӧм документъяс (тӧдмӧгъяс):

1) гражданинӧс стрӧитысьӧн инӧд торкалӧм улӧ веськалӧм гражданалӧн реестрӧ пыртӧм йылысь тӧдмӧгъяс;

2) документъяс, кутшӧмъяс эскӧдӧны стрӧитысьлысь эмбурсӧ пайӧн стрӧитӧмын участвуйтысьясӧн лӧсьӧдӧм оланін стрӧитан кооперативлы (мукӧд торъя потребительскӧй кооперативлы) вуджӧмсӧ, либӧ документъяс, кутшӧмъяс эскӧдӧны, мый стрӧитысьлӧн эмбурыс да кӧсйысьӧмъясыс стрӧитысь да стрӧитысьӧн инӧд торкалӧм улӧ веськалӧм граждана костын Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан водзджык кырымалӧм сёрнитчӧмъяс серти вуджисны выль стрӧитысьлы арбитражнӧй ёрдлӧн кывкӧртӧд подув вылын либӧ стрӧитысьӧн инӧд торкалӧм улӧ веськалӧм гражданалӧн сӧглас серти;

3) эштӧдтӧм стрӧитан объектлысь техническӧй план, кутшӧм эскӧдӧ, мый Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объектлӧн дасьлун тшупӧдыс 90 прӧчентысь абу этшаджык;

4) уна патераа керкаяслӧн реестрысь, кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект йылысь тӧдмӧгъяс;

5) документ, кутшӧм эскӧдӧ сьӧм мында, мыйта колӧ, медым тырвыйӧ эштӧдны стрӧитны Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объектсӧ, стрӧитӧм вылӧ донлӧн своднӧй сметаа рӧштшӧт серти, кутшӧмӧс прӧверитісны стрӧитӧм вылӧ донлӧн смета серти;

6) документ, кутшӧм эскӧдӧ Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объектын патераяслысь ӧтувъя площадьсӧ.

Сэк, кор тайӧ пунктлӧн 1 – 6 пунктувъясын индӧм документъясыс (тӧдмӧгъясыс) лоӧны уполномочитӧм органлӧн веськӧдлӧм улын, сійӧ содтӧ найӧс примитӧм запрос дорӧ уполномочитӧм органӧн тайӧс запроссӧ пасъян лунсянь 1 уджалан лун чӧжӧн.

8. Тайӧ Пӧрадоклӧн 3 да 7 пунктъясын индӧм запрос да документъяс (тӧдмӧгъяс) видлалан бӧртасъяс серти уполномочитӧм орган запрос пасъян лунсянь 7 уджалан лун чӧжӧн примитӧ гражданинӧс учёт вылӧ сувтӧдӧм йылысь (сувтӧдӧмын ӧткажитӧм йылысь) помшуӧм.

Гражданинӧс учёт вылӧ сувтӧдӧм йылысь (сувтӧдӧмын ӧткажитӧм йылысь) помшуӧм примитан лунсянь 1 уджалан лун чӧжӧн уполномочитӧм орган ыстӧ гражданинлы сы серти примитӧм помшуӧм йылысь гижӧда уведомление, сы лыдын гражданинӧс учёт вылӧ сувтӧдӧмын ӧткажитӧм йылысь примитӧм помшуӧмлысь подувсӧ индӧмӧн сэк, кор примитӧма татшӧм помшуӧмсӧ.

Гражданин вермӧ обжалуйтны уполномочитӧм органӧн примитӧм помшуӧмсӧ Россия Федерацияса оланпастэчасӧн урчитӧм пӧрадокын.

9. Гражданинӧс учёт вылӧ сувтӧдан кадпасӧн лыддьысьӧ учёт вылӧ сувтӧдӧм йылысь помшуӧм примитан кадпас.

10. Уполномочитӧм орган примитӧ гражданинӧс учёт вылӧ сувтӧдӧмын ӧткажитӧм йылысь помшуӧмсӧ татшӧм случайясын:

1) тайӧ Пӧрадоклӧн 3 пунктӧн урчитӧм документъяссӧ абу сетӧма (сетӧма абу тырвыйӧ)

2) сетӧм документъясыс оз эскӧдны гражданинлысь социальнӧй мынтӧм босьтӧм вылӧ инӧдсӧ.

11. Граждана, кодъяс серти уполномочитӧм орган примитіс учёт вылӧ сувтӧдӧмын ӧткажитӧм йылысь помшуӧм, вермӧны выль пӧв шыӧдчыны уполномочитӧм органӧ запросӧн помкаяссӧ бырӧдӧм бӧрын, мыйяс лоисны ӧткажитӧмлы подулӧн, тайӧ Пӧрадоклӧн 3 пунктса медводдза абзацӧн урчитӧм кадколастын.

12. Гражданаӧс, кодъяслӧн эм социальнӧй мынтӧмъяс босьтӧм вылӧ инӧд, учёт вылӧ босьтӧны Гражданаӧс, кодъяслӧн эм социальнӧй мынтӧмъяс босьтӧм вылӧ инӧд, учёт вылӧ босьтан небӧг нуӧдӧмӧн тайӧ Пӧрадок дорӧ 2 содтӧдын индӧм форма серти (водзӧ – Учёт вылӧ босьтан небӧг).

Учёт вылӧ босьтан небӧгсӧ колӧ нумеруйтны, шнуруйтны, эскӧдны уполномочитӧм органса чина мортлӧн кырымпасӧн да вынсьӧдны уполномочитӧм органлӧн печатьӧн. Учёт вылӧ босьтан небӧгын оз позь вӧчны вуштӧмъяс да веськӧдӧмъяс.

13. Учёт вылӧ босьтӧм быд гражданин серти лӧсьӧдӧны учётнӧй делӧ, кытчӧ колӧ пыртны тайӧ Пӧрадоклӧн 3 да 7 пунктъясӧн урчитӧм запроссӧ да документъяссӧ.

14. Учётнӧй делӧлы сетсьӧ номер, кутшӧм лӧсялӧ лӧсялана гражданин серти Учёт вылӧ босьтан небӧгын гижӧдлӧн дорвыв номерлы.

15. Уполномочитӧм орган гражданинӧс учёт вылӧ босьтан лунсянь 3 уджалан лун чӧжӧн ыстӧ Коми Республикаса стрӧитчан да туй овмӧс министерствоӧ (водзӧ – Министерство) гражданинлы социальнӧй мынтӧмсӧ сетӧм (сетӧмын ӧткажитӧм) йылысь помшуӧм примитӧм могысь учёт вылӧ сувтӧдӧм йылысь помшуӧмлысь, тайӧ Пӧрадоклӧн 3 да 7 пунктъясын индӧм запрослысь да документъяслысь урчитӧм пӧрадокын эскӧдӧм копияяс.

Уполномочитӧм органсянь Министерствоӧ воӧм документъяссӧ пасйӧны налӧн Министерствоӧ воан лунсянь 1 уджалан лун чӧжӧн Министерствоын примитӧм делопроизводство правилӧяс серти.

16. Уполномочитӧм орган киритӧ гражданинӧс учёт вылысь татшӧм случайясын:

1) гражданин сетіс учёт вылысь сійӧс киритӧм йылысь запрос;

2) эз лоны подувъяс, кутшӧмъяс сетӧны гражданинлы социальнӧй мынтӧмъяс босьтӧм вылӧ инӧдсӧ;

3) уступитӧма Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект пайӧн стрӧитӧмын участвуйтан сёрнитчӧм серти коран инӧдъяссӧ, мый вӧчӧма гражданинӧс учёт вылӧ босьтӧм бӧрын;

4) уполномочитӧм орган эрдӧдіс гражданаӧн сетӧм документъясын тӧдмӧгъяс, кутшӧмъяс лоисны подулӧн, медым сувтӧдны найӧс учёт вылӧ, кутшӧмъяс оз лоны збыльӧн, а сідзжӧ гражданинӧс учёт вылӧ сувтӧдӧм йылысь юалӧм решитігӧн уполномочитӧм органса чина йӧзлысь инӧд торкалан вӧчӧмторъяссӧ;
5) гражданин босьтіс Коми Республикаын ӧти профиля муниципальнӧй юкӧнлӧн (монокарлӧн) мудоръясын меститчысь мытшӧда объект стрӧитны эштӧдӧм вылӧ социальнӧй мынтӧм.

17. Уполномочитӧм орган примитӧ гражданинӧс учёт вылысь киритӧм йылысь помшуӧмсӧ лоӧмторъяс эрдӧдан лунсянь 5 лун чӧжӧн, мыйяс лоисны индӧм помшуӧм примитӧм вылӧ подулӧн. Примитӧм помшуӧм йылысь уведомлениесӧ ыстӧны гражданинлы, код серти примитӧма учёт вылысь киритӧм йылысь помшуӧмсӧ, татшӧм помшуӧм примитан лунсянь 3 лун чӧжӧн.

18. Уполномочитӧм органлӧн гражданинӧс учёт вылысь киритӧм йылысь помшуӧмын быть колӧ индыны лоӧмторъяссӧ, мыйяс лоисны подулӧн, медым киритны сійӧс учёт вылысь.

19. Гражданинӧс, код серти вӧлі примитӧма уполномочитӧм органлӧн учёт вылысь сійӧс киритӧм йылысь помшуӧм, вермӧны сувтӧдны учёт вылӧ тайӧ Пӧрадокын индӧм пӧрадокын сэк, кор эмӧсь подувъяс, медым сувтӧдны учёт вылӧ.

20. Тайӧ Пӧрадоксӧ збыльмӧдӧмкӧд йитчӧм рӧскодсӧ сьӧмӧн могмӧдӧны локтан финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ да мындаын.
